
KatorzeKatorze
Bazan behin asagoko herri txikitxu baten errege bat, beti hasa-

rre baino hasarreago ebilena. Erregeorrek baeukan morroi bat bere
erreinuan, Katorze izena ebana, eta morroi honi agindua emonda
eukotsan, bere gurari guztiak bete beharko eutsazala, berak eska -
tzen eutsan bakotxean. Baina morroi gizajoak, hau egin zein hori egin,
batera esan zein bestera esan, egundo ez eban erregearen gustura
ezer egiten.

Eta erregeori beti izaten ei zan hasarre, Katorzek agindutako
gauzak behar dan moduan ez eutsazalako egiten.

–Zeozer egin behar dot, ba, morroi hori begien aurretik behin
betiko aldendu dakidan –esaten ei eban erregeorrek bere kolkorako.

Halanda ze, egunak joan eta egunak etorri, hara zer bururatu
jakon erregeari:

–Orain bai! Badakit zer egingo dodan. Errekadu bategaz bialduko
dot infernura.

Hartu eban paper bat, zeozertxu idatzi eban bertan, eta dino -
tso Katorzeri:

–Katorzeeee! Errekadu bat daukat zuretzako: Eutsi mezu-paper
hau eta zoaz lehenbailehen infernura eta eroaizu, erregearen par-
tez dala-ta.

Eta hor doa Katorze infernura formal-formal: 
–Kask-kask-kask-kask –jo dau atea eta:
–Bai, nor da?
–Katorze dot izena. Eta erregearen partez nator. Zabaldu

eidazu atea, haren errekadu bat dakart zuei emoteko eta.
Eta bat-batean atearen bestaldetik demonino baten ahotsa

entzuten dau.
–Zer gura dozu, ba?
–Errekadu bat dakart erregearen partez.
Edegi eban demoninoorrek leihatila txiki bat, eta Katorzek han-

dixek emon eutsan erregeak idatzitako papertxua.
–Itxaron apur baten! –erantzun eutsan barrukoak.
Eta morroia ate aurrean itxaroten, ordu erdi, ordu bete, ordu

bete eta erdi, ordu bi… eta inor agertzen ez.
–Kask-kask-kask-kask –ostera be Katorzek kanpotik.
–Zer gura dozu? –demoninoak barrutik barriro, hasarre.
–Ba… erantzuna edo zeozer, jauna!
–Hortxe itxaron!
–Baina… oraingo kantsauta nago hainbeste denpora itxaroten.
Egun bat, egun bi, hiru egun, aste bete…. Eta demoninoa ez zan

hurreratu be egiten atera.
Eta halako baten Katorze demoninoa baino hasarreago:

–Emongo deustazu erantzuna behingoz, ala zer!!!!!
–Ez dago erantzunik!–demoninoak.
–Zelako ezetz!
Eta halako baten oratu deutso Katorzek demoninoari, sorbalda

ganera indarrez altzau eta hor doa sutan gaztelurantz erregeaga-
na. Hasarrearen hasarreaz begietatik txinpart eta txingarrak dario-
la joian bidetik atxina.

–Zeuk emongo deutsazu erantzuna aurrez aur erregeari 
–esaten eutsan Katorzek demoninoari–. Ez deustazu niri emon gura
izan, ba orain erregeari berari emongo deutsazu!

Erregearen gaztelu eder, apain eta politera hurreratu ahala,
demoninoaren hasarreagaz, fiiii…..faaaaa…xxxiiiiii….. txinpartak
dariola gora eta behera etozan.

Erregeak ikusi ebane-
an bere morroia asagotik
datorrela demoninoa lepo-
an hartuta, eta txinga-
rrez inguratuta, arrapala-
da baten alde egin eban
urrunera, gehiago inoiz ez
bueltetako bere erreinura.

Eta halan geratu zan
Katorze betiko erregea-
ren ordez tronoan jesarri-
ta.

Ipuina ulertzen

1. Ipuina hiru ataletan dago egituratuta. Ahalegindu gaitezan atalok
bereizten.

HASIERA:

• Non gertatzen da?

• Nortzuk dira protagonistak?

• Zelangoa da bakotxa?

Erregea: 

Demoninoa:

KORAPILOA:
Egoera barria eragiten daben gertaerak dira

• Arazoa: Zer gertatzen da erreinuan?

• Gertakaria: Zer erabagiten da arazoa konpontzeko?

AMAIERA:

• Ondorioa: Arazoari urtenbidea emoteko, zer egiten dabe?

• Amaiera: Zelan amaitzen da istorioa?

2. Oraingo danok dakizue ipuina zer dan, baina ez da erraza ipuina defi-
nitzea. Kokatu berba bakotxa bere lekuan, eta emon formea esaldi
honeei:

Ipuina _________________ batzuen segida daukan ______________ labu-

rra da, trama zuzen eta ______________. Bertan espazioa, denpora eta

_____________ zuzenean lotuta dagoz. Etimologiari jagokonez, berbarik

erabiliena ipuina da, baina beste batzuk bere erabiltzen dira, esaterako

_____________ eta ________________.

Ipuinen mundua sano zabala da. Edozein ______________ buruzko ipuinak

topau daikeguz: fantasiazkoak, mitologiari buruzkoak, didaktikoak, hizkuntza

_______________________ ipuinak, ondo pasetako ipuinak….

Zu zeu bere, ipuin bateko pertsonaia zoragarria izan zaitekez. Ipuinak

irakurtean gure _____________________ biztu egiten da. Beraz, ez dago

esan beharrik ipuinak _________________ zein garrantzitsua dan.

Irakurtzea Kontu Gaiari Irudimena Istorio 

Gertaera Lantzeko Errazekoa Kontakizun Ekintzak 



Ipuinak jolasteko dira
1. Lotu gezien bidez sinonimoak diran hitzak.

Hasarre Koitadua 

Zabaldu Itsumustuan 

Gizajoa Adua

Bat-batean Su-leza

Errekadua Edegi

Infernua Sutan 

Demoninoa Gogaituta

Kantsauta Enkargua

2. Onomatopeia bat agertzen da ipuinean. Ezetz jakin zegaz lotzen
dan hurrengo honeen esanahia:

Kask-kask 1

Mara-mara 2

Firi-firi 3

Plisti-plasta 4

Parra-parra 5

Bor-bor 6

Gar-gar 7

Di-da 8

Danba-danba 9

A Euriagaz 

B Lapikoagaz

C Uragaz 

D Ateagaz

E Haizeagaz 

F Edurragaz 

G Zarata bategaz

H Gauzak arin egiteagaz

I Oleatuagaz

1- 2- 3- 4- 5- 6- 7- 8- 9-

3. Egin eizuz antzeko esaldiak baltzen dagozan berbak erabilita.
Ahalegindu hitzen esanahia hiztegian begiratzen.

a) Emongo deustazu erantzuna, behingoz!

b) Halako baten oratu egin eutsan Katorzek erregeari.

c) Erregea beti hasarre baino hasarreago ebilen.

d) Edegi eban demoninoak leihatila txiki bat.

e) Halanda ze, egunak joan egunak etorri, hara zer bururatzen jakon
erregeari.

f) Esaten eban erregeak bere kolkorako.

Fernando AmezketakoaFernando Amezketakoa

Landarak eta animaliak berba egiten eben denporan, izan zan
Amezketan Fernando izeneko gizon bat. Fernando herriko abadearen
lagun handia zan, eta alkarregaz ibilten ziran ortuan, txarriak hazten
eta halango beharretan.

Baina Fernando ez ebilen osasunez lar ondo, eta medikuarenera
joan zanean, jatunegia zala-ta handik aurrera txarrikirik ez jateko
agindu ei eutsan honek. Hori dala-ta, etxeko kriadeak, zelorik ez euki-
teko, onena txarria saltzea izango zala ebatzi eban.

Ez egoan, ostera, Fernando asmo horregaz pozik, eta txarria
ez saltzeko zeozer egin behar zala pentsau eban. Abadeagaz tratua
egin, eta lapurrek txarria ostu ebela kriadeari esateko geratu ziran,
gero biek bietara jateko kontuan.

Baina baten bat aurrezdik egon zan txarritokian egoan abere-
aren barri jakinda eta aurrea hartu eutsien: benetako lapurrak joan
ziran txarria ostuten; hiru gizon txarri-lapurretan. Isilean txarrito-
kian sartu, euretariko batak txarria lepoan hartu, eup!, kontuz-kon-
tuz kanpora urten eta aurrera euren bidean, txarria lepoan daroela. 

Txarriori astun egoan, antza, pisu handia hartuta. Eta lehenen-
goa nekatu zanean, bigarrenak hartu eban txarria bizkarrean, eta



hau nekatu orduan, hirugarrenak. Fernando zuhur egoan gau horre-
tan. Isil-isilik ezkutauta dana ikusten; zelan bata nekatzen zanean,
hurrengoari pasetan eutsan txarria. Lapurren atzetik isil-isilik joan
eta hirugarren lapurraren atzetxuan paretea pentsau eban. Halanda
ze, hirugarren lapurrori txarriaren pisuaren pisuaz nekatu zanean,
Fernandori emon eutsan erreleboa egiteko. Baina gauaren ilunean,
lapurrak aurrerantz doazela, ahor doa ba gure Fernando beste bide
batetik txarria lepoan dauela etxerantz.

Joan zan Fernando biharamon goizean sakristiara eta dinotso
abadeak, larri:

–Fernando!!! Ez deuskue, ba, bart txarria ostu!!!
–Bai, jauna, badakit. Horretan geratu ginan.
–Ez, ez!!! Txarria ostu deuskuela… Benetan!!!
–Baietz ba! Badakidala! Horixe bera esango deutsagu mundu

guztiari.
Baina abadea ez zan konforme geratu, eta guardia zibilak bialdu

ebazan Fernandoren etxera, bazter guztiak goitik behera arakatu
egiezan.

Fernando zuhur ibili zan ordurako, eta txarria kuman imini eban
eta haren ganean umea. Guardia zibilak heldu ziranerako, andreak
kumeari eragiten eutsan, ume gaixoa loak hartu ezinik egoala-ta.
Bazterrak guztiak aztertu eta txarririk inondik agiri ez.

Badoaz ostera be guardia zibilok handik, hango barri abadeari
emotera:

–Etxea goitik behera
arakatu dogu, eta han mise-
ria gorria baino ez dago.

Handik gitxira badoa
Fernando abadearenera, eta:

–Jauna, hasarre nago.
Deskonfiantza handia era-
kutsi deustazu —esan eu -
tsan— eta ez deutsut par-
katuko.

–Ez haserratu, lagun. Diru apur bat emongo deutsut eta horren
truke zu isilik egongo zara, jazo dana leku guztietatik zabaltzen ibili
barik.

–Halan bada, ekarri bostekoa!
Adiskidetu ziran eta harrezkero betiko lagunak ziran abadea eta

Fernando, eta barriro ibilten ziran alkarregaz ortuko lanetan eta
beste zeregin batzuetan. 

Heldu zan domekea... eta Fernandok mezatara joateko ohiturea
eukan. Bat-batean, abadea meza nagusian sermoia esaten dagoa-
la:

- Zuk bat emon ezkero, hamar emoten dauz Jaungoikoak.
Eta mezatik ostean badoa Fernando zuzen bere kortara, har -

tzen dau bere behitxua eta haor non doan abadearen kortara beste
behi batzuen bila.

–Behi horreek neureak ez dira, ba? —abadeak.
–Bai, jauna. Zureak ziran. Baina zuk goizeko sermoian esan

dozun moduan pasau da: nik bat ipini dot zure korta aurrean eta
Jaungoikoak hamar emon deustaz.

–Baina neureak dira!
–Hara, jauna! Ez zaitez haserratu! Diru apur baten truke buel-

tan emongo deutsudaz.
Eta halan adiskidetu ziran barriro be abadea eta Fernando.

Ipuina ulertzen
1. Esan eiguzu honetan agertuten diran esaldiak egia ala guzurra

diran. Eta kontuz ibili, ez dagoz ordenean eta.

2. Ipuinaren ezaugarri batzuk gogoratuko doguz, eta horretarako
galdera honeek erantzun beharko dozuz.

• Non gertatzen da ipuina?

E G
Fernando eta abadea lagun ezin hobeak ziran eta
ederto konpontzen ziran
Andreak umeari eragiten eutsan kuman gaixorik ego-
alako

Etxeko kriadea zeloti galanta zan, eta horregaitik
ebatzi eban txarria saltzea
Abadeak dirua emoten deutso Fernandori gertau dana
inori ez kontetako
Fernandok ipuinaren amaieran abadeari zor deutsan
dirua bueltetan deutso
Abadeak baekian Fernando zala txarriaren lapurra
Fernando eta abadea orain hasarre orain lagun ego-
ten ei ziran beti

• Nortzuk dira protagonista nagusiak?

• Eta nortzuk dira bigarren mailako protagonistak?

• Aukeratu pertsonaia bat eta deskribau eizu, bere ezaugarri fisi-
koak eta jarrera aztertuz.

• Noiz gertatzen da kontakizuna?

• Zein da ipuina irakurri ostean atara daitekeen ondorioa?

Ipuinak jolasteko dira

1. Seguru baten baino gehiagotan entzun dozula Fernando
Amezketarrari buruz berbetan. Baina, badakizu, benetan nor izan
zan? Ezetz asmatu erantzun zuzena.
a) Asteasun jaioa 1951n. Ekonomia Zientzietan lizentziatu zan eta

hainbat lanbidetan ibili zan, harik eta laurogeiko hamarkadaren
hasiera aldera, literaturari bete-betean heldu eutsan arte.

b) Amezketan jaioa 1764ko urriaren 10ean. Euskal bertsolari
eta plazagizon gipuzkoar famatua izan zan, bere ataraldi umo-
retsu eta bizitasun eta argitasunagaitik. Oso bertsolari eta
gizon berezia izan zan. Haren bitxikeriak eta ataraldi xelebreak
Gregorio Mujika jaunak batu ebazan behin eta barriro berrar-
gitaratu dan Fernando Amezketarra izeneko liburuan.

c) Oiartzunen jaioa 1944ko apirilaren 5ean. Euskal idazle, poeta
eta kantaria, eta politikaria izan zan. Gazterik hasi zan idaz-
ten eta bere artikuluak ohiko bihurtu ziran aldizkarietan.

2. Amezketarra Amezketakoa danari esaten jako. Jentilizio bat da.
Ia dakizun zelan diran leku honeetako jentilizioak. Eta kontuz, beti
idatzi behar dozuz minukulaz eta.

a) Argentina: ...............................................................................
b) Bilbo: ..........................................................................................
c) Donostia: ..................................................................................
d) Durango: ...................................................................................

3. Zein atzizki erabili dozu aurreko ariketa egiteko? Zertarako era-
bilten da? 

4. Txarriaren okelari txarrikia esaten jako. Eta honeei?:

Ardiaren okelari: ..........................................................................
Behiaren okelari: ..........................................................................
Idiaren okelari: ............................................................................



5. Aurrekoan, zein atzizki erabili dozu? Zertarako erabilten da?

6. Lotu eizuz animaliak eta soinuak.

7. Lexiko apur bat ikasiko dogu. Lotu eizuz forma honeek parekoagaz.

Hontza A

Behia B

Txakurra C

Katua D

Ardia E

Belea F

Zaldia G

Txoria H

Txarria I

Ahuntza J

1 Kurrin

2 Zaunka

3 Txorrotxio

4 Marru

5 Ulu

6 Bekereke

7 Balaka

8 Irrintzi

9 Karran

10 Miau

A- B- C- D- E- F- G- H- I- J-

Aiko! A

Zuhur ibili B

Tratua egin C

Haor D

1 Akordio batera heldu

2 Hara hor

3 Ene, aiba!

4 Kontuz ibili

A- B- C- D-

